
BOSNA I HERCEGOVINA 
Konkurencijsko vijeće 

 

БOСНA И ХEРЦEГOВИНA 
Koнкурeнциjски сaвjeт 

 
Broj:  01-05-26-050-13-II/07 
Datum:  13.05.2008. godine 
 
 
Na osnovu člana 25.stav(1) tačke e) člana 42. stav (1) tačka d) člana 43.stav (2), a u vezi sa 
čl.12., 14., 16. i 18.Zakona o konkurenciji («Službeni glasnik BiH», broj 48/05 i 76/07) 
rješavajući po Prijavi namjere koncentracije privrednog subjekta Xella Baustoffe Alpe-Adria 
Holding GmbH, A-3382 Loosdorf,Wachaustrasse 69, Republika Austrija, privrednog subjekta 
Siporex d.d. Tuzla, Nikole Tesle 3, 75000 Tuzla, Bosna i Hercegovina, i privrednog subjekta 
Iskraemeco d.o.o. Žitnjak bb, 11000 Zagreb, Republika Hrvatska, zaprimljene pod brojem: 
01-05-26-050-II/07 dana 31.12.2007. godine, Konkurencijsko vijeće na 66. sjednici održanoj 
dana 13. 2008. godine, je donijelo  
  
 

RJ E Š E NJ E 
 
1. Ocjenjuje se dopuštenom koncentracija na tržištu proizvodnje ciglarskih proizvoda za 

izgradnju stambenih i drugih objekata u Bosni i Hercegovini koja će nastati kupovinom 
od strane privrednog subjekta Xella Baustoffe Alpe-Adria Holding GmbH, A-3382 
Loosdorf, Wachaustrasse 69, Republika Austrija, 66,7% udjela u osnovnom kapitalu u 
privrednom subjektu Siporex d.d., Nikola Tesla 3, 75000 Tuzla, putem novoformiranog 
privrednog subjekta Sipgradnja d.o.o., Stupine B-8, lamela IV, 72000 Tuzla. 

 
2. Ovo Rješenje je konačno i upisuje se u Registar koncentracija. 
 
3. Ovo Rješenje biće objevljeno u ''Službenom glasniku BiH'', službenim glasilima entiteta i                 

Brčko Distrikta Bosne i Hercegovine. 
 
 

Obrazloženje 
 

Konkurencijsko vijeće je zaprimilo, dana 31.12.2007. godine pod brojem 01-05-26-050-II/07, 
putem ovlaštenog zastupnika Zajednička advokatska kancelarija Bojana Tkalčić-Đulić, Olodar 
Prebanić i Adela Draganović, Alipašina 51, 71000 Sarajevo, Prijavu namjere koncentracije (u 
daljem tekstu: Prijava), u smislu člana 16. stav (1) Zakona o konkurenciji, privrednog subjekta 
Xella Baustoffe Alpe-Adria Holding GmbH, A-3382 Loosdorf, Wachaustrasse 69, Republika 
Austrija (u daljem tekstu: Xella ili podnosilac Prijave) kojom želi steći kontrolu nad 
privrednim subjektom Siporex d.d., Nikole Tesle 3, 75000 Tuzla (u daljem tekstu: Siporex), 
kupovinom 66,7% udjela u osnovnom kapitalu kupovinom većinskog udjela od 76,0% 
osnovnog kapitala u novoformiranom privrednom subjektu Sipgradnja d.o.o., Stupine B-8, 
lamela IV, 75000 Tuzla (u daljem tekstu: Sipgradnja). 
 
Uvidom u dostavljenu Prijavu, Konkurencijsko vijeće je utvrdilo da ista nije potpuna, u smislu 
člana 30. Zakona o konkurenciji («Službeni glasnik BiH», br.  48/05 i 76/07) (u daljem tekstu: 
Zakon),  i čl. 8. i 10. Odluke o načinu podnosenja prijave i kriteriji  za ocjenu koncentracije 
privrednih subjekta (Službeni glasnik BiH, broj 95/06) te je u skladu sa članom 31. Zakona,  
zatražio dopunu Prijave, dopisom broj 01-05-26-050-1-II/07 dana 24.01.2008.godine, dopisom 
broj 01-05-26-050-03-II/07 dana 13.02.2008.godine, dopisom broj 01-05-26-050-5-II/07 dana 
22.02.2008. godine i dopisom broj 01-05-26-050-7-II/07 dana 12.03.2007.godine.   

Podnosilac Prijave u skladu sa zahtjevima Konkurencijskog vijeća je dopunio Prijavu 
podneskom broj: 01-05-26-050-2-II/07 dana 01.02.2008. godine; broj: 01-05-26-050-4-II/07 
dana 21.2.2008. godine; broj: 01-05-26-050-6-II/07 dana 07.03.2008. godine; broj: 01-05-26-
050-8-II/07 dana 21.03.2008. godine i broj:  01-05-26-050-9-II/07  dana  04.04.2008. godine. 
 
Prijemom tražene dokumentacije Konkurencijsko vijeće je utvrdilo Prijavu kompletnom  te je 
dana 09.04.2008. godine broj: 01-05-26-050-11-II/07. izdalo Potvrdu o prijemu kompletne i 
uredne Prijave, u skladu sa članom 30. stav (3) Zakona,  
 
Podnosilac Prijave je naveo, u smislu člana 30.stav (2) Zakona, da nema obavezu podnijeti 
zahtjev za ocjenu koncentracije, ni jednom drugom tijelu ovlaštenom za ocjenu koncentracije, 
izvan teritorija Bosne i Hercegovine. 
 
Konkurencijsko vijeće je u  postupku ocjene Prijave  utvrdilo  slijedeće činjenice: 
 
Prijava je podnesena u predviđenom vremenskom roku, u smislu člana 16. stav (1) Zakona. 
 
1. Učesnici koncentracije 
 
Učesnici predmetne koncentracije su privredni subjekt Xella Baustoffe Alpe-Adria Holding 
GmbH, A-3382 Loosdorf, Wachaustrasse 69, Republika Austrija, privredni subjekt 
Iskraemeco d.o.o., Žitnjak bb, 11000 Zagreb, Republika Hrvatska, privredni subjekt Siporex 
d.d., Nikole Tesle 3, 75000 Tuzla, Bosna i Hercegovina.  
 
1.1.  Privredni subjekt Xella Baustoffe Alpe-Adria Holding GmbH 
 
Privredni subjekt Xella Baustoffe Alpe-Adria Holding GmbH, A-3382 Loosdorf, 
Wachaustrasse 69, Republika Austrija, registrovan je dana 09.12.2004. godine u trgovačkom 
registaru Okružnog suda St. Polten, pod brojem: FN 256443y.  
 
Osnovna registrovana djelatnost privrednog subjekta Xella je sticanje, držanje i prodaja 
dionica privrednih društava, a posebno udjela u privrednim društvima koji se bave 
proizvodnjom i prodajom građevinskim materijalom u Republici Austriji i zemljama 
Evropske uniji. 
 
Osnovna djelatnost Xella Group je proizvodnje građevinskih materijala uključujući ciglarske 
proizvode,  unutrašnje obloge i sirovina za građevinarstvo i posluje u 30 zemalja svijetu.  
 
Privredni subjekt Xella pripada koncernu Xella International GmbH, Duisburg, Savezna 
Republika Njemačka, koja predstavlja menadžment kompanije Group Xella. 
 
Privredni subjekt Xella nema registrovana pravna lica na teritoriji Bosne i Hercegovine niti 
posjeduje vlasničke udjele (10,0% i više) u drugim privrednim subjektima u Bosni i 
Hercegovini. 
 
1.1.1.  Privredni subjekt IskraEmeco d.o.o. Zagreb 
 
Privredni subjekt IskraEmeco d.o.o. Zagreb, Žitnjak bb, 11000 Zagreb, Republika Hrvatska (u 
daljem tekstu: IskraEmeco), registrovan je dana 01.10.1996. godine u Trgovačkom sudu u 
Zagrebu, pod brojem: MBS 080069900.           
 
Osnovna registrirana djelatnost privrednog subjekta IskraEmeco je procjena i upravljanje 
energetskim resursima, proizvodnja i distribucija opreme za distribuciju i kontrolu električne 
energije. 

Fizičko lice Krešo Živko Bračić (JMBG 2507944370026), Hrvatskog sokola 67, 11000 
Zagreb, Republika Hrvatska ima 51,5% udjela u osnovnom kapitalu privrednog subjekta 
IskraEmeco, privredni subjekt IskraImpuls d.o.o, Zasavska 43 g, 4000 Kranj, Republika 
Slovenija (u daljem tekstu: IskraImpuls) ima 30,50% udjela, dok vlastiti udjel privrednog 
subjekta Iskraemeco iznosi 18,5% u osnovnom kapitalu. 
 
Fizičko lice Krešo Živko Bračić ima 99,13% udjela u osnovnom kapitalu privrednog subjekta 
IskraImpuls d.o.o Kranj, Republika Slovenija te 40,0% udjela u osnovnom kapitalu u 
privrednom subjektu ELEKTRAL d.o.o. Radovljica, Republika Slovenija. 
 
Fizičko lice Krešo Živko Bračić ima 100,0% udjela u osnovnom kapitalu privrednog subjekta 
Sipgradnja i 100,0% udjela u privrednom subjektu Pastira d.o.o. Republika Hrvatska (hotel- 
odmaralište na jadranskoj obali), preko privrednog subjekta Iskraemeco. 
 
Također, fizičko lice Krešo Živko Bračić je član uprave i direktor privrednog subjekta 
Sipgradnja te član Nadzornog odbora privrednog subjekta Siporex. 
 
1.2.  Privredni subjekt Siporex d.d. Tuzla 
 
Privredni subjekt Siporex d.d., Nikole Tesle 3, 75000 Tuzla, Bosna i Hercegovina, upisan u 
registar privrednih društava kod Opštinskog suda u Tuzli broj: 1-4455, rješenjem broj: U/I-
978/02 dana 02.08.2002. godine.  
 
Osnovne registrovane djelatnosti privrednog subjekta Siporex su proizvodnja ciglarskih 
proizvoda za građevinarstvo i to opeke, crijepa i proizvoda od pečene gline, građevinskih 
blokova i proizvoda od plino-beton krovnih pokrivača, i  građevinskog ljepila. 
 
Vlasnička struktura privrednog subjekta Siporex, prije provođenja predmetne koncentracije je: 
                             Tabela 1. 
Rb Vlasnik dionica Vlasnički udjel % 
1. IskraEmeco Zagreb 24,951 
2. IskraImpuls Kranj 25,0004 
3. Ostali dioničari 50,0486 
 Ukupno 100,00 

 
Vlasnička struktura u osnovnom kapitalu privrednog subjekta Siporex nakon provođenja 
tender procedure na osnovu javne ponude privrednog subjekta IskraEmeco za preuzimanje 
preostalih dionica privrednog subjekta Siporex, a prije provođenja koncentracije: 
               Tabela 2. 
Rb Vlasnik dionica Vlasnički udjel % 

1. IskraEmeco Zagreb 73,9894 
2. Ostali dioničari 26,01 

 Ukupno 100,00 

 
Privredni subjekt Siporex je osnivač privrednog subjekta SIK d.o.o.Tuzla (u daljem tekstu: 
SIK), osnovan dana 25.10.1989. godine Rješenjem broj: U/I-607/89. Djelatnost  privrednog 
subjekta SIK je ekspolatacija nalazišta kvarcnog pijeska za potrebe privrednog subjekta 
Siporex.Osim privrednog subjekta Siporex pravo na vlasnički udio u privrednom subjektu 
SIK ima i privredni subjekt KVARC d.o.o.Tuzla (u daljem tekstu: KVARC). Privredni 
subjekt Siporex i privredni subjekt KVARC do danas nisu riješili svoje međusobne odnose u 
privrednom subjektu SIK. Privredni subjekt SIK već duži vremenski period ne vrši nikakvu 
privrednu djelatnost. 

2. Ukupan godišnji prihod učesnika predmetne koncentracije 
 
U smislu odredbe člana 14. stav (1) tačka a) Zakona, obaveza prijave namjere koncentracije 
privrednih subjekata postoji ako ostvareni ukupni godišnji prihod učesnika koncentracije, 
ostvaren prodajom roba i/ili usluga na svjetskom tržištu, iznosi preko 100.000.000,00 KM, po 
završnom računu u godini koja je prethodila predmetnoj koncentraciji i ako je najmanje jedan 
od učesnika koncentracije registrovan na teritoriju Bosne i Hercegovine. 
 
Ukupni ostvareni godišnji prihodi privrednih subjekata učesnika koncentracije, na dan 31.12. 
2006. godine, iznose: 
                 Tabela 3 

KM Xella International GmbH Iskraemeco Siporex 

Svijet (..)**1 (..)** - 

Bosna i Hercegovina - - (..)** 

       
Za analizu podataka o ukupnom ostvarenom godišnjem prihodu privrednog subjekta Xella, 
uzeti su podaci privrednog subjekta Xella International GmbH, Duisburg, Savezna Republika 
Njemačka. 
 
Ukupan zajednički godišnji prihod privrednih subjekata učesnika predmetne koncentracije 
(Tabela 3.) iznosi preko 100.000.000,00 KM na svjetskom nivou odnosno privredni subjekt 
Xella International GmbH je ostvario (..)**KM dok je privredni subjekt Iskraemeco ostvario 
(..)**KM, a privredni subjekt Siporex je tržištu Bosne i Hercegovine je ostvario ukupan prihod 
(..)**KM, po završnom računu u godini koja je prethodila predmetnoj koncentraciji. 
 
Ukupan godišnji prihod učesnika koncentracije (Tabela 3.) predstavlja prihod (bez poreza na 
dodanu vrijednost i drugih poreza koji direktno odnose na učesnike koncentracije, na 
svjetskom i na tržištu Bosne i Hercegovine, u smislu članka 8. točka h) predmetne Odluke. 
 
Na osnovu navedenih podataka privredni subjekti učesnici koncentracije su obavezni 
podnijeti Prijavu budući da su ispunili, u smislu člana 14. stav (1) tačka a) Zakona, uslov 
zajedničkog ukupnog godišnjeg prihoda (Tabela 3.) i da najmanje jedan privredni subjekt 
učesnik koncentracije je registrovan na teritoriji Bosne i Hercegovine. 
 
3. Pravni okvir ocjene predmetne koncentracije 
 
Konkurencijsko vijeće u provedbi postupka ocjene dopuštenosti predmetne koncentracije 
primjenilo je odredbe Zakona i Odluke o utvrđivanju relevantnog tržišta («Službeni glasnik 
BiH», broj 18/06) te odredbe Zakona o upravnom postupku («Službeni glasnik BiH», br. 
29/02 i 88/07) u dijelu koji nije uređen odredbama Zakona.  
 
4. Pravni osnov i oblik koncentracije 
 
Pravni osnov predmetne koncentracije predstavlja Ugovor o zajedničkom ulaganju (u daljem 
tekstu: Ugovor), zaključen dana 27.12.2007. godine, između privrednog subjekta Xella 
Baustoffe Alpe-Adria Holding GmbH, kojeg zastupaju generalni direktori Claus Steiner i dr. 
Wolfgang Freynschlag i privrednog subjekta IskraEmeco d.o.o. Zagreb, Republika Hrvatska, 
kojeg zastupaju Krešo Živko Bračić, generalni direktor, i Ante (Toni) Bračić (sin Kreše Živka 
Bračića). 
 
Prije potpisivanja predmetnog Ugovora, dana 20. novembra 2007. godine, gospodin Krešo 
Živko Bračić, vlasnik i direktor privrednog subjekta Iskraemeco i gospodin Toni Bračić 

                                                 
 1(..)**-  Podaci predstavljaju poslovnu tajnu 

zastupnik privrednog subjekta IskraImpuls sa direktorima privrednog subjekta Xella, 
gospodinom Jan Buck-Emden i Heiko Karschti, potpisali su Ugovor, kojim su započeli 
pregovore u pogledu sticanja cjelokupnog ili dijela paketa dionica privrednog subjekta 
Siporex od strane privrednog subjekta Xella, kroz novoformirani privredni subjekt, kao i 
modernizaciju pogona privrednog subjekta Siporex.  
 
Navedenim Ugovorom nakon provođenja tender procedure na osnovu javne ponude privredni 
subjekt IskraEmecos imat će najmanje 66,7% osnovnog kapitala u privrednom subjektu 
Siporex. Nakon provedene tender ponude i izvršenog prijenosa dionica, dana 14.03.2008. 
godine, (podaci Registra vrijednosnih papira Federacije BiH) privredni subjekt IskraEmeco je 
postao 73,9894% vlasnik dionica privrednog subjekta Siporex. 
 
Novoformirani privredni subjekt Sipgradnja d.o.o. Tuzla, Stupine B-8, lamela IV, 75000 
Tuzla, Bosna i Hercegovina, je osnovan sa 100,0% udjelom u osnovnom kapitalu privrednog 
subjekta IskraEmeco, upisan je u registar Opštinskog suda u Tuzli, dana 28.12.2007. godine, 
rješenjem broj: 032-0-Reg-07-001810. 
 
Predmetnim Ugovoru privredni subjekt IskraEmeco će prenijeti na privredni subjekt 
Sipgradnju 66,7% dionica privrednog subjekta Siporex. 
 
U Aneksu Predmetnog Ugovora je Ugovor o zakupu poslovanja potpisan između privrednog 
subjekta Sipgradnja i privrednog subjekta Siporex, koji će omogućiti privrednom subjektu 
Sipgradnja nastavak poslovanja tako da će istome privredni subjekt Siporex dati u zakup 
cjelokupno poslovanje, pokretnu i nepokretnu imovinu, poslovnu dokumentaciju, prava 
industrijskog vlasništva, licence i dr.  
 
Nadalje, nakon sticanja kontrolirajućeg udjela u privrednom subjektu Siporex od strane 
privrednog subjekta Sipgradnja, privredni subjekt IskraEmeco dužan je prodati i prenijeti 
privrednom subjektu Xella 76,0% udjela privrednog subjekta Sipgradnja.  
 
Nakon provođenja predmetne koncentracije privredni subjekt Xella će imati 76,0% dionica 
privrednog subjekta Sipgradnja i putem istog će kontrolisti najmanje 66,7% dionica (i 
glasačkih prava) u privrednom subjektu Siporex.  
 
Na osnovu navedenog privredni subjekt Xella će imati kontrolu na privrednim subjektom 
Siporex i privrednim subjektom Sipgradnja. Nakon sticanja većine dionica u privrednom 
subjektu Sipgradnja, naziv istog će se promijeniti u Xella BH d.o.o. Tuzla. 
 
Prema predmetnom Ugovoru investirat će se u privredni subjekt Siporex sredstva neophodna 
za modernizaciju proizvodnje i opreme u iznosu (..)**KM ((..)**EUR). 
 
Pravni oblik predmetne koncentracije je sticanje kontrole ili dominantnog uticaja jednog, 
odnosno više privrednih subjekta nad drugim odnosno nad više drugih privrednih subjekata ili 
dijelom drugih privrednih subjekta odnosno dijelovima drugih privrednih subjekta sticanjem 
kupovinom većine dionica ili udjela osnovnog kapitala, u skladu sa članom 12. stav 1) tačka b) 
pod 1) Zakona. 
 
5. Analiza relevantnog tržišta  
 
Članom 3. Zakona i čl. 4., 5., i 6.Odluke o utvrđivanju relevantnog tržišta («Službeni glasnik 
BiH», broj 18/06) određeno je relevantno tržište određenih proizvoda ili usluga koje su 
predmet djelovanja privrednih subjektata na relevantnom geografskom tržištu. 
 
Relevantno tržište određenih proizvoda, učesnika predmetne koncentracije tržište proizvodnje 
ciglarskih proizvoda (cigli i blokova) za izgradnju stambenih i drugih objekata. 

Relevantno geografsko tržište predmetne koncentraciju je Bosna i Hercegovina, jer se 
proizvodnja ciglarskih proizvoda (cigli i blokova) za izgradnju stambenih i drugih objekata 
vrši na cijeloj teritoriji Bosne i Hercegovine. 
 
Slijedom navedenog, Konkurencijsko vijeće je kao relevantno tržište za predmetnu 
koncentraciju utvrdilo tržište proizvodnje ciglarskih proizvoda (cigli i blokova) za izgradnju 
stambenih i drugih objekata, na teriroriji Bosne i Hercegovine. 
 
Prema podacima iz Prijave, tržišni udjeli učesnika koncentracije i glavnih konkurenata na 
relevantnom tržištu proizvodnje ciglarskih proizvoda (cigli i blokova) za izgradnju stambenih 
i drugih objekata, su: 
                                                                                                                                        Tabela 4.                                                           
Rb Proizvođač / grad Obim proizvodnje (m3) Tržišni udio  % 
1.  IGM -Visoko  (cigle/blokovi od gline) 200.000 17,0 
2. Cazin  (cigle/blokovi od gline) 120.000 10,0 
3. Siporex Tuzla (plin-beton)  120.000 10,0 
4. Bijeljina (cigle/blokovi od gline) 80.000 7,0 
5. Celcon Banja Luka (plin-beton) 40.000 3,0 
6. Ostali (cigle/blokovi od gline/plin-beton 640.000 53,0 
 Ukupno 1.200.000 100,0 

 
Analizom podataka (Tabela 4.), Konkurencijsko vijeće je utvrdilo, da privredni subjekt 
Siporex na relevantnom tržištu proizvodnje ciglarskih proizvoda (cigli i blokova) za izgradnju 
stambenih i drugih objekata) u Bosni i Hercegovini ostvaruje tržišni udio od 10,0%, dok 
najveći tržišni udjel ima IGM -Visoko sa tržišnim udjelom od 17,0%. 
 
Konkurencijsko vijeće je utvrdilo, da postoji značajna konkurencija na relevantnom tržištu, 
što je pretpostavka djelovanja slobodne konkurencije, te nepostojanje zakonskih i 
administrativnih barijera za ulazak potencijalnih konkurenata na relevantno tržište 
 
6. Procjena koncentracije 
 
Konkurencijsko vijeće je nakon izvršene analize utvrdilo da provođenjem namjeravane 
koncentracije neće doći do promjene tržišnih učešća, učesnika koncentracije na relevantnom 
tržištu u Bosni i Hercegovini.. 
 
Shodno navedenom, Konkurencijsko vijeće je utvrdilo da je tržišni udio učesnika predmetne 
koncentracije znatno ispod praga od 40,0%, kojim se pretpostavlja da privredni subjekt može 
imati dominantni položaj, u smislu člana 9. Zakona. 
 
Predmetna koncentracija mogla bi imati pozitivne efekte na relevantnom tržištu Bosne i 
Hercegovine, radi uvođenja novih dimenzija proizvoda i novih elementa kojima bi se zbog 
lakšeg rukovanje umanjilo vrijeme i troškovi izgradnje građevinskih objekata. Također, 
predmetna koncentracija će omogućiti povećanja kvaliteta proizvoda kroz know how 
strateškog partnera, putem investiranja u novu tehnologiju, a kroz investiranje u postojeću 
fabriku planirano je povećanje kapaciteta fabrike, što će omogućiti potrošačima veću 
mogućnost izbora proizvoda.  
 
Konkurencijsko vijeće analizom podataka, u smislu kriterija člana 17. Zakona (posebno 
strukture relevanrnog tržišta, tržišnih udjela učesnika koncentracije i konkurenata je utvrdilo 
da predmetna koncentracija ne sprječava, ograničava niti narušava tržišnu konkurenciju na 
relevanrnom tržištu proizvodnje ciglarskih proizvoda za izgradnju stambenih i drugih 
objekata na cijelom području Bosne i Hercegovine.  

Uzimajući u obzir sve iznesene činjenice i podatke koji su prethodili donošenju odluke, 
Konkurencijsko vijeće je ocijenilo predmetnu koncentraciju dopuštenom, u smislu člana 18. 
stav (2) tačka a) Zakona, kao što je odlučeno u dispozitivu ovog Rješenja. 
 
7. Administrativna taksa 
 
Podnosilac prijave na ovo Rješenje, u skladu sa članom 2. stav (1) tarifni broj 107. tačka d) 1) 
Odluke o administrativnim taksama u vezi s procesnim radnjama pred Konkurencijskim 
vijećem («Službeni glasnik BiH», broj 30/06) je dužan platiti administrativnu taksu u 
ukupnom iznosu od 2.500,00 KM u korist Budžeta institucija Bosne i Hercegovine. 
 
8. Pouka o pravnom lijeku 
 
Protiv ovog Rješenja nije dozvoljena žalba. 
 
Nezadovoljna stranka može pokrenuti upravni spor pred Sudom Bosne i Hercegovine u roku 
od 30 dana od dana prijema ovog Rješenja, odnosno od dana njegovog objavljivanja. 
 
 
 
                                                                                                                    Predsjednik 

 
               Ibrica Lakišić 

        

 
 
 
 
 
 
 
 
 
 
 
 
 
 
 
 
 
 


